
				এই পাতাটির মুদ্রণ সংশোধন করা প্রয়োজন। 
\లిన్ 6. কল্পজ্ঞস । ।
যো বঙ্গরাজরাজ্য শ্ৰীবিশ্রামসচিবঃ গুচি: | ১০ যিনি বঙ্গ রাজের অচল রাজত্রীর সময়ে সচিব ছিলেন। (Journal of the Asiatic Society Vol VI. Part I)
বোধ হয় লক্ষ্মণ সেনের রাজত্বের অব্যবহিত পরেই এই প্রশস্তি লিখিত হইয়াছিল। উহার অন্তে সংবং ৩২ এইমাত্র দৃষ্ট হয়, অবশিষ্ট সংখ্যার কিছুই পড়িতে পারা যায় না । অতএব বণ্ঠ সংবতে ঐ প্রশস্তি লিখিত হইয়াছিল তাহা নিশ্চিতরূপে অবধারিত হইল না। শ্ৰীযুক্ত রাজকৃষ্ণ বাবু মিথিলাপঞ্জী হইতে যে লক্ষ্মণাব্দ বাহির করিয়াছেন তদৃষ্টে জানা যায় যে, বৈদ্যবংশসস্তৃত লক্ষ্মণ সেন ১০৩০ শকাব্দে বঙ্গে রাজত্ব করিয়াছিলেন। সুতরাং ঐ প্রশস্তির সংবৎ.১২৩২ হইবার বিলক্ষণ সম্ভাবনা বোধ হইতেছে। লক্ষ্মণ সেন বাঙ্গালাকে কয়েকট বিভাগে বিভক্ত করিলেও সাধারণ লোকে উহাকে গৌড় কিম্বা বঙ্গদেশ বলিয়া ডাকিত ।
মহারাজ আদিশূরের সময়ে তযুদ্রাঙ্কিত স্বর্ণ, রৌপ্য ও তাম্র মুদ্র প্রচলিত ছিল। ঐ সকল মুদ্রা (ব ) বর্ণের ন্যায় ত্রিকোণময়। উহাতে অবিশ্ব ট প্রাচীন দেবনাগর অক্ষরে এই কয়ে চুটী শব্দ লিখিত থাকিত—( নিখিল নৃপঃ শ্ৰীমদাদিশূরোদেব: ) উহার ওজন সতর জানারও অধিক। ঐ মুদ্রা অদ্যাপি কোন কোন স্থানে দেখিতে পাওয়া যায় ।
বীরভূম জেলার অন্তর্গত ময়ূরেশ্বর থানার অধীনে কোটাশুর নামে একটা
স্থান আছে। পূৰ্ব্বকালে তথায় কোন রাজার রাজধানী ছিল, তাহার অনেক লক্ষণ অদ্যাপি বর্তমান থাকিয়া জিগীষু নৃপতিকে যেন উপদেশ দিতেছে । স্থানে স্থানে পুষ্করিণী খনন করিবার সময় উচ্চ প্রাচীর, ও কুপ দেখিতে পাওয়া যায়। ইষ্টক গুলি বৃহদাকার এবং প্রস্তরের ন্যায় কঠিন। তথাকার লোকের বলে যে ঐ স্থানে কিরীটেশ্বর নামে একজন রাজা ছিলেন। ঐ কোটাশূরে কাহারও কাহারও কাছে ত্রিকোণ মুদ্রা আছে। কোন সময়ে একটা রৌপ্য মুদ্রা আমার হস্তগত হয়। তাহার লেখা এত কদৰ্য্য ও অবিস্পষ্ট যে চারি পাঁচ দিনে অনেক কষ্টে সমুদায় অক্ষরের উদ্ধার করিতে পারা যায়। ঐ মুদ্রার উপরে লিখিত আদিশূর রাজার নাম দেখিয়াছিলাম। অজ্ঞ লোকের ঐ সকল মুদ্রা প্রতিদিন সিন্দূর-চন্দনে পূজা করিয়া থাকে ।
আদিশূর কেন যজ্ঞের অনুষ্ঠান করিয়াছিলেন,তাহার কিছুই স্থিরতা নাই ।

